
ОТАНДЫҚ АСПАПТЫҚ ОРЫНДАУДАҒЫ ҚАЗІРГІ ЗАМАНҒЫ 

ПЕДАГОГИКАЛЫҚ ҮДЕРІСТЕР  

(кларнетте оқыту әдістемесі негізінде) 

 
Түйін: Берілген мақалада отандық аспаптық орындаудағы қазіргі заманғы педагогикалық 

үдерістер айқындалған. Олар кларнетте оқыту әдістемесі негізінде көрсетілген. Мұнда автор 

тәжирибелі ұстаз ретінде кларнетте ойнау және орындау жайлы қолданыста бар түрлі әдістерді 

ұсынады. Мақалада кларнетте ойнауды үйрету, басқа да үрмелі аспатар секілді адамның ең 

күрделі еңбек қызметінің түріне жататындығы сияқты қағидалар дәлелденеді. Өйткені музыкалық 

орындау барысында кларнетші бірсыпыра компоненттердің әрекеттерін үйлестіре білуі шарт: көз, 

есту, есте сақтау, ойлау, тыныс алу аппараты, ерін, тіл, саусақ жұмысымен байланысты бұлшық 

ет-қозғалыс икемдері, жігер, музыкалық-эстетикалық түсінігі және т.б. 

 

Тірек сөздер: аспаптық орындау, кларнет орындау, кларнетте оқыту әдістемесі. 

 

 

XVII ғасырдан бастап түрлі дәуірлердегі стилистикалық үдерістерге бағына отырып, 

кларнет аспабын қолданысқа енгізу, дамыту үлкен және қиын жолдан өтті. Кларнетке 

арналған шығармалардың барлығы концерттік репертуарларға және оқу-педагогикалық 

бағдарламаларға енгізілмеген, олардың көпшілігі музыкатану ғылымында жекелей зерттеу 

нысаны болмады. Бірақ көпшілігі еліміздің республикалық байқаулардың және 

халықаралық бағдарламаларды көркейте алар еді. 

Мақала тақырыбының өзектілігі біріншіден кларнет сияқты керемет аспапқа 

негізделген музыкатану ғылымында зерттеулердің болмағандығымен айқындалады. Қазақ 

музыкалық өнерінде бұл аспапқа деген назар аудару, халық шығармаларын өңдеуді жиі 

қолданатын, XX-XXI ғасырға тән кларнет репертуарына деген мәселеге түпкілікті 

негізделген. Сондықтан, кларнетке арналған өңдеулердің стилистикалық және жанрлық, 

сонымен қатар олардың орындаушылық ерекшеліктерін анықтау қазақ музыкатану 

ғылымын одан әрі дамыту мен композиторлық шығармашылық, орындаушылық өнер 

үшін маңызды болып табылады. 

Кларнет аспабын игеру үшін оқуға келген талапкерлердің жарамдылығын анықтау 

кезінде музыкалық есту қабілеті, ырғақты сезіну және музыкалық есте сақтау қабілеттері 

мен қасиеттері болуы тиіс екенін атап өткен жөн. Талапкерлердің музыкалық қабілеттерін 

тиянақты түрде қадағалау міндетті түрде қажет. Кларнет аспабында ойнауды игеруде ең 

ыңғайлы жас – ол 9-10 жас болып табылады. Осы жас аралығындағы тұлға ағзасындағы 

қажетті даму кезеңі аяқталады және оқыту да неғұрлым қолайлы, ал егер бұл аталған жас 

ерекшеліктері неғұрлым ересек болса, әдетте техниканы жетілдіру қиындықтарына тап 

болады [1]. 

Бастауыш сыныптарда кларнет аспабын ойнауды оқытуда мұғалім тарапынан үлкен 
зейінді қажет етеді. Аспапты ұстау қалпын, дұрыс тыныс алу, интонацияның нақты 

болуын, және барлық орындау қозғалыстарының дұрыстығын бақылауға алу қажет. 

Мұғалім тарапынан жеткілікті түрде қадағаламау, оқушылардың дағдыларды қате игеруге 

әкеп соқтырады, ол дағдыларды түзету қиындықтарға алып келеді. 

Ең пайдалы ескертулер және оқытушының нұсқаулары арқылы ғана табысқа қол 

жеткізу мүмкін емес екенін, оқушы мұғалімнің әрбір нұсқауы – тұрақты, жүйелі, өзіндік 

үй тапсырмасы, онсыз табысқа жету мүмкін емес екенін түсінуі керек [2-4].  

Кларнет игерушілерінің яғни бастауыш сатыдағы игерушілерінің жиі жіберетін 

кемшіліктері қол буынының дұрыс қойылмауы, ерін апаратының қойылуы, үрлеу, 

саусақтарының жинақталмауы, тыныс алу, осының барлығы оқу алдында мұғалімнің 

орындаушылық міндеттерді орындауға бөгет жасайды. 

Сондықтан, аппараттың дұрыс қойылу сапасын қалыптастыру үшін күресте 

оқытушыға зейін, сонымен қатар қажырлық және табандылықты талап етеді. Ол дыбыс 

сапасына аса көңіл бөліп және оқушылардың сабаққа деген жоғары талабын дамыту 

қажеттілігіне бағытталуы тиіс. Кларнетте ойнауды үйренген сәтте – музыкалық-

орындаушылық техникасының қиындығын анықтайтын орындау барысындағы 

оқушылардың әртүрлі психофизиологиялық әрекеттері маңызды. Бұл қиын процесте 

орындаушының ақыл-ойы, яғни берілген көркем әдістерге жету мақсатындағы арнайы 

әрекеттері және орындаушылық сұрақтарына оның саналы қатынасы шешуші рөл 

атқарады. Кларнетте ойнауды үйрету, басқа да үрмелі аспатар секілді, адамның ең күрделі 

еңбек қызметінің түріне жататыны сөзсіз, өйткені музыкалық орындау барысында 

кларнетші бірсыпыра компоненттердің әрекеттерін үйлестіре білуі шарт: көз, есту, есте 

сақтау, ойлау, тыныс алу аппараты, ерін, тіл, саусақ жұмысымен байланысты бұлшық ет-

қозғалыс икемдері, жігер, музыкалық-эстетикалық түсінігі және т.б. [5].  

Музыкалық шығарманы орындау барысында оқушының назарын бірнеше біртұтас 

психофизиологиялық қатарының қарым-қатынасына аудаур керек: ноталық белгі – дыбыс 

туралы түсінік – нақты дыбысталуы – есту талдауы. Өзінің ішкі есту қабілетіне, 

музыкалық-есту қиялына сүйене отырып, орындаушы аспапта орындау барысында 

әрдайым алдын ала іштей сезінген дыбыстарды нақты шығатын дыбыстарға ұластырады. 

Кларнетте дыбыс шығару барысында ерін аппаратының спецификалық жұмысы 

мундштукпен үзілмес қатынаста жүреді. Сондықтан еріндегі мундштуктің дұрыс 

қойылуы, ерін мен таяқшаның рационалды өзара орналасуы орындаушылар үшін үлкен 

практикалық маңызы ерекше.  

Кларнетте ойнау барысында, басқада үрмелі аспаптар сияқты кұрделі әрі сезімтал 

әрекеттерін орындаушының ерін аппараты орындайды. Кларнетте орындау кезінде 

таяқшаның тербелісі көбінесе таяқшамен жанасып түрған астыңғы ерін арқылы реттеледі. 

Астыңғы тіске қарай иілген астыңғы ерін «жастық» секілді таяқшаны астынан ұстап, 

қысады, таяқшаның жіңішке жағының қысымның өзгерісі арқылы оның тербеліс процесін 

реттейді [6].  

Жоғарғы ерін дем шығару кезінде ауаның шығып кету мүмкіндігін азайтуға арналған 

мундштуктің құстың тұмсығы секілді кесіндісін қамтиды. Қазіргі таңдағы 

кларнетисттермен қабылданған аппартаттың қойылу әдістерін қарастырайық, таяқша 

ыңғайлы орналастырылған жайлап қайырылған астыңғы ерін созылмалы бұлшықетті 

құрайды, ал жоғарғы ерін мундштукке тығыз жабысып тұрады. Жоғарғы тістер 

мундштуктің кесіндісіне сәл ғана сүйенеді, сондықтан астыңғы еріннің ортаңғы жерлері 

таяқшамен орындау контакті кезіндегі соңғысы еріннің ебіне күш салмайды. 

Орындаушының ерні ауыздың бұрыштарына созылмауы керек, «о» дыбыс секілді өз 

қалпын сақтайды. Бұл аппартаттың қойылымы кларнетисттерге үлкен күш салудан және 

орындаукезінде еріннің шаршауынан сақтайды.  

Орындаушылық тыныс алу үрмелі аспапта орындауды үйрену барысында дамиды 
және оқушы үшін арнайы «тыныс алу» жаттығулары қажет етпейді. Егер дағдылы кезде 

тыныс алужәне шығару уақыты шамамен жақын болса, орындаушылық тыныс алу кезінде 

тез тыныс алу керек болады, дем шығару жай, әртүрлідинамикамен, орындайтын 

музыканың мінезіне байланысты жүзеге асады.  

Бастауыш сатыдағы орындаушыға әрқашан диафрагманың белсенді жұмысымен 

байалынысты орындаушылық тыныс алу процесін түсіндіру қажет.  

Тыныс алу кезінде иық көтерілмеу керек. Дем шығарған жағдайда көкіректі тыныс 

алған кезіндегі өз қалпында сақтау керек, содан кейін барып дем шығару қалпына 

ақырындап өтеді. Ауа шығыны талап еткен дыбыстың қалыптасуына қажеттіден артық 

болмауы қажет. Оқушы тыныс алу қалпындағы көкіректі ұстап белсенді тыныс алуды 

үйренбесе, ол әрдайым тіпті кішкентай музыкалық сөйлемді орындау кезінде ауа 

жетіспеушілікті сезінеді.  

Тыныс алу кларнетте орындау барысында мұрынның аздаған қатынасымен 

еңбастысы ауыз арқалы жүзеге асады. Кларнетте ойнау кезінде тыныс алу мәселесі 

орындаушының тыныс алу бұлшықеттеріне тән икемділікті қолдана алуына байланысты, 

орындаушылық тыныс алу қабілеті музыкалық сөйлемнің құрылысына байланысты 

өзгерістерге түседі. 

Дегенмен, шығармада кезекті тыныс алу үшін кларнетшіге неғұрлым аз уақыт 

берлісе, соғұрлым көкірек жасушаларының жоғарғы ең қозғалмалы бөліктері қатсуы 

қажет. Тыныс алу машықтарын үйрену үшін орындаушының «сүйеніш» тыныс алу деп 

аталатын машықты меңгеруі ерекше маңызды. 

Тыныс алу тірегі орындаушыға ұзақ әрі қарқынды дем шығаруды талап ететін 

шығармаларды орындауға мүмкіндік береді.  

Бұл орындаушының дем шығару кезіндегі ішті ішке қарнай тартып және біруақытта 

қабырғаны ұстап тұру мен диафрагманы солқалыпта ұзақ уақытқа дейін ұстап тұра 

алуының арқасындажүзеге асады.  

Бір мақала аясында берліген аспаптың барлық орындаушылық ерекшеліктерін 

анықтау мүмкін емес, бұл ғылыми-әдістемелік бағыттың міндеті және келесі ғылыми 

жарияланымдар аясында зерттеуді және қарастыруды талап етеді. Біздің ойымызша, 

берілген мақала аз зерттелген және күрделі мәселенің ары қарай зерттеуіне арналған 

бірінші қадамы болмақ.  

Рустем ОРАЗАЛЫ 

ПЕДАГОГИЧЕСКИЕ ПРОЦЕССЫ В СОВРЕМЕННОМ ОТЕЧЕСТВЕННОМ 

ИНСТРУМЕНТАЛЬНОМ ИСПОЛНИТЕЛЬСТВЕ  

(на примере методики обучения игре на кларнете) 

 

Аннотация 

В представленной статье обозначены педагогические процессы в современном 

отечественном исполнительстве на примере методики обучения игре на кларнете. Автор в 

качестве педагога-практика даёт основные методические рекомендации. Игра на кларнете 

рассматривается как один из наиболее сложных видов трудовой деятельности человека. В 

процессе музыкального исполнения кларнетист должен очень точно скоординировать действия 

целого ряда компонентов: зрения, слуха, памяти, мышления, дыхательного аппарата. Помимо 

мышечно-двигательных навыков, связанных с работой губ, языка, пальцев, необходимо развитие 

волевых усилий, музыкально-эстетических представлений и т.д.  

 

Ключевые слова: инструментальное исполнительство, игра на кларнете, методика обучения 

кларнету. 

 

 

Rustem ORAZALY 

PEDAGOGICAL PROCESS IN CONTEMPORARY KAZAKH INSTRUMENTAL 

PERFORMANCE 

(on example of  clarinet training methods) 

 

Abstract 

In the presented article pedagogical processes in the modern Kazakh performing are marked on 

example of a clarinet training technique. Author as a practitioner-teacher gives basic methodological 

guidelines. Playing the clarinet is considered as one of the most complex types of labor activity. During 

the musical performance clarinetist should very precisely coordinate an action of a number of 

components: vision, hearing, memory, thinking, breathing apparatus. In addition to the musculo-motor 

skills related to the work of the lips, tongue, fingers, we need to develop willpower, musical and aesthetic 

ideas, etc. 

 

Keywords: instrumental performance, playing the clarinet, clarinet teaching methodology. 

